
ТВОРЫ ДЛЯ ДАДАТКОВАГА ЧЫТАННЯ 
Ў КАНТЭКСЦЕ СІСТЭМЫ ПЕРСПЕКТЫЎНЫХ ЛІНІЙ 

ПРЫ ВЫВУЧЭННІ БЕЛАРУСКАЙ ЛІТАРАТУРЫ (сёмы клас)

The article highlights the principles o f  selecting fiction fo r  extra reading in the seventh form. The issue 
is viewed in the context o f  assigned readings and lessons aimed at speech skills development.

Агульныя прынцыпы падрыхтоўкі настаўніка і вучняў да ўрокаў дадатковага чытання па 
сістэме перспектыўных ліній, а таксама правядзення такіх урокаў прадстаўлены ў ранейшых 
публікацыях аўтара гэтых матэрыялаў [3; 4; 5], У дадзеным выпадку звернемся да прыватнай 
характарыстыкі прынцыпаў падбору тэкстаў для дадатковага чытання ў сёмым класе ў кантэксце 
ўрокаў па творах для абавязковага чытання і ўрокаў развіцця маўлення (УРМ).

3 вызначанага вучэбнай праграмай пераліку твораў для дадатковага чытання прапануем 
наступныя: 1) I. Пташнікаў “Ільвы”, 2) У. Караткевіч “Сівая легенда”, 3) Я. Сіпакоў. “Зялёны 
лісток на планеце Зямля”, 4) П. Місько “Эрпіды на планеце Зямля”. Названыя творы размешча- 
ны на адпаведных інтэрнэт-старонках [7] -  гэты факт здымае праблему забеспячэння вучняў 
тэкстамі для дадатковага чытання. Настаўнік зможа падрыхтаваць электронныя версіі гэтых 
твораў і прапанаваць іх вучням для чытання, асэнсавання і падрыхтоўкі тэкстаў для ўрокаў па 
творах для дадатковага чытання.

Вызначым прычыны, па якіх для ўрокаў па творах для дадатковага чытання аддадзена 
перавага названым вышэй творам. Адначасова прыведзеныя ніжэй аргументы з’яўляюцца пад- 
ставай для вызначэння адпаведных блокаў урокаў.

1) I. Пташнікаў “Ільвы”. Гэты твор паводле яго зместу, асаблівасцей адлюстравання 
падзей у ім і ідэйнага гучання можа быць пераканальнай ілюстрацыяй да зместу раздзела з ву- 
чэбнага дапаможніка “Чарадзейная сіла мастацтва” (Я. Колас. “У яго быў свет цікавы...” (уры- 
вак з паэмы “Сымон-музыка”); Я. Купала. “Курган”. Вобразы гусляра і князя.), а таксама да 
УРМ: непасрэдная падрыхтоўка да вуснага выказвання на адну з прапанаваных тэм 
літаратурна-эстэтычнага зместу, напрыклад, выказвання на тэму “Калі музыка плача [калі ў 
мастацкім творы ёсць боль, скруха і адчай. -  A.M.], то разам з ім плача ўсё чалавецтва, уся 
прьірода” [1, с. 29], У апавяданні I. Пташнікава “Ільвы” праз успрыманне жывёліны -  сабакі -  
паказаны вынікі самага першага перыяду пасля аварыі на Чарнобыльскай АЭС: разбуральнае 
ўздзеянне радыяцыі на жывёльны свет, на чалавека. Адлюстраванне эпізодаў пошукаў Джукам 
свайго гаспадара, яго болевых фізічных адчуванняў, адлоў і адстрэл сабак у Бабчыне, чалавечай 
службовай жорсткасці і асобаснай міласэрнасці напоўнена болем, адчаем, пэўнай безвыходнас- 
цю. Усё гэта сведчыць пра боль пісьменніка, які імкнуўся перадаць яго чытачам і адначасова 
пры дапамозе гэтага выклікаць у іх душы гэткі ж боль ад усведамлення безабароннасці чалаве- 
ка, жывёл -  усяго жывога -  перад наступствамі стыхійнай разбуральнай сілы прыроды, якая 
своеасабліва помсціць чалавеку за яго безадказную дзейнасць. Асэнсаванне гэтага болю, адлю- 
страванага ў дадзеным мастацкім творы, у кантэксце ўспрымання болевага напаўнення тых 
твораў для абавязковага чытання, якія вывучаюцца перад урокам па гэтым творы, спрыяе наза- 
пашванню вучнямі матэрыялу з мастацкай літаратуры, які дапаможа ім эфектыўна падрыхта- 
вацца да названага вышэй вуснага выказвання. Такім чынам можна здзяйсняць, па-першае, 
працяг падбору і асэнсавання сямікласнікамі літаратурна-мастацкага матэрыялу, які можа стаць 
пераканальным аргументаваным падмуркам для вуснага творчага выказвання, а па-другое, да- 
ваць своеасаблівы ўзор адлюстравання ў вусным выказванні назіранняў, адчуванняў, 
перажыванняў з літаратурнага твора, якія сведчаць пра здольнасць прыгожага пісьменства шы- 
рока адлюстроўваць болевыя кропкі ў існаванні прыроднага асяроддзя і жыцці чалавека.

2) У. Караткевіч “Сіеая легенда”. Жанравыя формы гэтага твора (апавядальная 
гісторыя) і творчай работы паУРМ (“еуснае апавяданне на падставе ўласных назіранняў ... ” [1, 
с. 31]) супадаюць. Матэрыял аповесці У. Караткевіча дае школьнікам узор змястоўнай, перака- 
нальнай, захапляльнай формы вуснага ўзнаўлення не толькі ўласных назіранняў апавядальніка, 
а і сведчанняў іншых людзей, якія пераказваюцца галоўным апавядальнікам. Тут можна 
правесці паралель з вызначанымі “Прыкладным каляндарна-тэматычным планаваннем...” 
(ПКТП) мэтамі для УРМ. “Выпрацоўеаць наеыкі маналагічнага маўлення пры падрыхтоўцы 
еуснага апаеядання на падстаее ўласных назіранняў за падзеямі, якія адбыеаліся з еамі, еашьші 
блізкімі і знаёмымі, пры еашай непасрэднай прысутнасцГ [1, с. 31],

Акрамя гэтага, кампазіцыя “Сівой легенды” можа стаць для вучняў пераканальным узо- 
рам прапанаванай ПКТП “Схемы будовы апавядальнага тэксту”: “7. Уступ. 2. Паведамленне 
пра месца і час, калі адбыеалася падзея. 3. Знаёмстеа з дзейнай асобай (альбо некалькімі).
4. Непасрэдныя дзеянні, іх асабліеасці і парадак. 5. Указанне на заеяршэнне дзеяння. 6. Выеад 
(раскрыць паеучальны сэнс гэтай гісторыі)” [1, с. 31],

Знаёмства вучняў з гістарычным мінулым Бацькаўшчыны і -  адпаведна -  лёсам яе дзяцей 
на прыкладзе “Незагойнай раны” В. Быкава (твор для абавязковага вывучэння) і “Сівой легенды” 
У. Караткевіча дае магчымасць выхоўваць у вучняў павагу да гэтага мінулага, непрымірымыя 
адносіны да негатыўных праяў у характары, учынках чалавека. Названыя творы ўтрымліваюць узор 
самаахвярнасці для захавання і памнажэння любові да блізкіх і родных па духу людзей.

Яшчэ адзін важны аргумент на карысць выбару гэтага твора для дадатковага чытання: 
на інтэрнэт-старонцы, дзе змешчаны творы для чытання ў сёмым класе [7], можна знайсці 
мастацкі фільм па “Сівой легендзе” У. Караткевіча і выкарыстаць яго на ўроку па гэтым творы.

3) Я. Сіпакоў. “Зялёньі лісток на планеце Зямля”. Гэтае эсэ -  “не лірьіка, але ўся кніга 
пранізана пачуццём, лірычнасцю, замілаеанасцю, любоўю да таго, пра што расказеаецца” [6, 
с. 4], Урыўкі з “Зялёнага лістка...” у кантэксце ўрокаў па творах для абавязковага вывучэння 
(раздзел з вучэбнага дапаможніка “Загадкавая краіна паэзія”: Л. Галубовіч. “Паэзія”; 
А. Вярцінскі. ’’Рэквіем па кожным чацвёртым”; Н. Гілевіч. “Маці”; Я. Колас. “Дзядзька-кухар”) 
і УРМ (непасрэдная падрыхтоўка да вуснага выказвання на тэму “Роля паэзіі ў маім жыцці” [1, 
с. 35]) дапамогуць вызначыць і ахарактарызаваць не толькі ролю аўтарскай паэзіі ў жыцці чала- 
века, а і вусна-паэтычных твораў. Прапануем для дадатковага чытання вучняў наступныя часткі 
з эсэ “Зялёны лісток на планеце Зямля”: “Дзе мы знаходзімся ў свеце”, “Нашы людзі”, “Наша 
мова”, “Наша міфалогія”, “Нашы песні” [6, с. 5-11, 17-29, 30-38, 51-58, 81-90], Гэтыя раздзелы 
не толькі напоўнены паэзіяй публіцыстычнага аповеду пра Беларусь, а і адлюстроўваюць тыя 
праявы з беларускай рэальнасці і мінулага, якія сталі падмуркам для многіх паэтычных твораў. 
Урок па гэтых і іншых частках (іх можа вызначыць настаўнік у адпаведнасці з прыватнымі 
мэтамі ўрока па творы для дадатковага чытання і УРМ) кнігі Я. Сіпакова спрыяе, акрамя вы- 
значанага вышэй, назапашванню вучнямі ілюстрацый да УРМ: а) паэзія роднай зямлі, жыцця яе 
дзяцей і іх мовы, б) паэзія вуснай народнай творчасці як часткі духоўнай спадчыны беларусаў. 
Пры гэтым важна сарыентаваць сямікласнікаў на вызначэнне ў іх вусных выказваннях наступ- 
нага: што дае ім такі від паэзіі як вучням, нашчадкам папярэдніх пакаленняў беларусаў, дзецям 
сваіх бацькоў, унукам сваіх дзядоў. Такім чынам можна пашырыць тэматычны дыяпазон вусна- 
га выказвання на УРМ.

4) П. Місько “Эрпіды на танеце Зямля”. Гэты твор мэтазгодна ўспрымаць і характары- 
заваць у кантэксце раздзела з вучэбнага дапаможніка “Цікавае і захапляючае ў звычайным, 
паўсядзённым” (3. Бядуля. “На каляды к сыну”; I. Навуменка “Жуль Верн”). У “Эрпідах на пла- 
неце Зямля” вельмі важную сэнсаўтваральную ролю выконваюць мастацкія дэталі. Пры іх ха- 
рактарыстыцы можна выкарыстоўваць тэарэтычны матэрыял артыкула “Мастацкая дэталь” з 
названага вышэй раздзела вучэбнага дапаможніка [2, с. 104-106]). Гэты твор напоўнены загад- 
кавым і таямнічым (з’яўленне Эрпіда-адзін менавіта каля вёскі Клінцы, запланаваная сустрэча 
яго менавіта з Ванем, уздзеянне Эрпіда на навакольны свет і інш.), глыбокім пазнавальным 
зместам лінгвістычнага кшталту (выкарыстанне Ванем фразеалагізмаў і тлумачэнне іх 
Эрпідам), маральным патэнцыялам выхаваўчага зместу, які пераканальны для чытачоў- 
сямікласнікаў (клопат і адпаведныя ўчынкі Вані ў адносінах да намаганняў Эрпіда рэалізаваць 
схаваныя жаданні Ваневых бацькоў, настаўніка Алега Максімавіча; імкненні Вані дапамагчы 
Эрпіду выканаць яго місію ў ваколіцах Клінцоў і ў Мінску, дапамога пры гэтым дзяцей і інш.). 
Гэта таксама дазваляе правесці адпаведныя паралелі з апавяданнем I. Навуменкі “Жуль Верн” 
(для прыкладу: імкненні апавядальніка да таямніц “вялікага неба " [2, с. 166-167]; яго “няст- 
рьімная прага да новага, нязведанага, неапісанага" [2, с. 168-169, 171, 179], захапленні 
геаграфіяй. Прыгадаем, што і ПК'ГП арыентуе пры вывучэнні гэтага твора I. Навуменкі “еызна- 
чыць ролю таямнічага і незвычайнага ў  далейшым еыбары жыццёвага шляху герояў- 
падлеткаў; еыхоўеаць такія маральныя якасці, як шчырасць, спагадлівасць, мужнасць, дабры- 
ня” [1, с. 39]). Вобразы маці, іх памкненні, прадстаўленыя ў названых вышэй творах 3. Бядулі 
(клопат пры сына і імкненне даказаць, што ён добры, варты павагі), I. Навуменкі (характары- 
стыка апавядальнікам маці [2, с. 168]), П. Місько (рэалізацыя маці пад уздзеяннем Эрпіда жа- 
дання сабраць разам усю сям’ю, зрабіць снеданне для усіх адначасова: раздзел № 10), таксама 
даюць падставы для комплекснага выхаваўчага ўздзеяння на сямікласнікаў у кантэксце гэтага 
блока ўрокаў. УРМ у сувязі з вывучэннем разгледжаных вышэй твораў можна правесці па на- 
ступнай тэме: “Таямнічая гісторыя з майго жыцця (пісьмовае апавяданне на падставе ўласных 
назіранняў і ўражанняў)”7. Такая тэма і форма творчай работы дазволяць выкарыстаць некато-

7 ПКТП прапануе наступныя мэты, змест і форму УРМ (урок № 25): “Фарміраваць уменне рабіць 
інсцэніроўку па ўрыўку з эпічнага твора (вызначаць дзейных асоб і выканаўцаў, прадумваць мізансцэны, складаць 
тэксты рэмарак і рэплік); развіваць творчыя здольнасці вучняў; выхоўваць мастацка-эстэтычны густ” [1, с. 36], 
У сувязі з гэтым могуць узнікнуць наступныя пытанні. Ці з’яўляецца такая тэма эфектыўнай для развіцця менавіта 
творчых маўленчых здольнасцей вучняў? Калі такая тэма вынесена на УРМ, то чаму, скажам, урок № 31 (Урок- 
інсцэніроўка “Развітанне пані М ар’і са сваімі вучнямі”) класіфікуецца ў ПКТП ужо як урок-інсцэніроўка? 
У дадзеным выпадку назіраем парушэнне адзінства арганізацыйна-метадычных зыходных. У сувязі з адзначаным, 
улічваючы, што ПКТП менавіта прыкладнае, прапануем змяніць тэму ўрока № 25 на такую, якая сапраўды будзе 
эфектыўнай ддя развіцця маўлення вучняў у кантэксце фарміравання іх творчых здольнасцей (напрыклад, пісьмовае 
апавяданне на падставе ўласных назіранняў і ўражанняў, як гэта прапанавана вышэй).

152

Эл
ек
тр
он
ны
й а
рх
ив

 би
бл
ио
те
ки

 М
ГУ

 им
ен
и А

.А
. К
ул
еш
ов
а



рыя з напрацаваных вучнямі ўменняў у адносінах да стварэння апавядальнай гісторыі (другі 
блок урокаў: “вуснае апавяданне на падстаее ўласных назіранняў ... ” [1, с. 31], падкрэслена. -  
А.М.).

Прапанаваныя ў дадзеных матэрыялах зыходныя ў кантэксце сістэмы перспектыўных 
ліній для чатырох вылучаных блокаў спрыяюць (пры ўмове іх эфектыўнай рэалізацыі) паступо- 
ваму назапашванню вучнямі неабходных ведаў і ўменняў для характарыстыкі мастацкіх тэкстаў 
на ўроках па творах для дадатковага чытання, а таксама паспяховаму выкананню творчых 
заданняў па ўроках РМ. Усё адзначанае садзейнічае фарміраванню ўменняў і навыкаў рацыя- 
нальнай арганізацыі працы (самастойнай і на адпаведных уроках).

